
Vedlegg:  

• Utlysing av sentrale FoU-midlar – brev frå rektor  
• Brev frå rektor til avdelingane om tildeling av FoU-midlar for 2005, med 3 tabellar     

vedkomande FoU-tildelingane 
 
 
Tildeling for 2005 
Ut frå kriteria for tildeling av FoU-midlar for 2005, som høgskolestyret vedtok på møte 2. 
februar-05, har rektor føreteke tildeling av desse midlane etter søknadsfristen 15. mars. 
Utlysing av FoU-midlane vart sendt på e-post til alle tilsette og som brev til avdelingane. 
Dekanmøtet er, i følgje retningslinjene for tildeling av sentrale FoU-midlar, rådgjevande 
organ for rektor.  Orientering om og grunngjeving for vedtaket ligg i det vedlagde brevet frå 
rektor, som har gått ut til alle søkjarane og til alle avdelingane. 
 
Høgskolestyret hadde ved den ordinære budsjettildelinga i år sett av 10 mill. kroner til 
sentrale FoU-midlar.   
 
I utlysingsbrevet var det opplyst at pga. at mesteparten av dei 10 mill. kr alt var bundne opp i 
fleirårige prosjekt, var det att om lag 1,7 mill. kroner til nye prosjekt i 2005.  
 
Ved søknadsfristen 15. mars kom det inn 36 nye søknader med ein samla søknadssum på 7,5 
mill. kroner. 20 av søkjarane fekk heilt eller delvis innvilga sine søknadar i år.   
 
I fjor vart det avsett inn til 400 000 kroner åt eit sjukeheimsprosjekt ved ASP.  Det har teke 
lengre tid å etablere dette prosjektet, og å revidere søknaden,  enn det ein rekna med, og dette 
prosjektet vart difor heller ikkje handsama i årets ordinære søknadsrunde.  Etter utsendinga av 
vedlagde brev til avdelingane om innvilga FoU-prosjekt, har ein no også handsama den 
reviderte søknaden frå ASP, og i skrivande stund går det ut brev til ASP om at prosjektet 
”Klinisk forsking i sykehjem, det beste grunnlaget for forsvarlig praksis” er innvilga som stort 
prosjekt med årleg tilskot på 400 000 kroner i 3 år. 
 
Ein fann ikkje å kunne innvilge nokon av dei ordinære søknadane om nye, store prosjekt i år.  
5 søkjarar hadde angitt stort prosjekt som si primær- eller sekundærprioritering.  To av dei 
fekk  tildelt 1-årig tilskot, medan dei andre tre ikkje nådde opp i konkurransen 

Professorkvalifiseringsstipend var høgt prioritert i 2005, sidan høgskolestyret eksplisitt uttala 
at ein gjekk inn for å stimulere til at høgskolen får fleire professorar.  Alle dei 3 
velkvalifiserte søkjarane fekk tildelt kvalifiseringsstipend. 
 
I år søkte 9 tilsette om FoU-stipend for å starte på doktorgrad og 2 søkte om forlenging av 
sine 4-årige dr.stipend.  Det var mange godt kvalifiserte søkjarar, men pga budsjettsituasjonen 
valgde ein å halde talet på slike stipend konstant i høve til i fjor.  Det er difor innvilga to nye 
4-årige dr.gradsstipend i 2005.  
 
Den største søknadsbunken – 18 søknader var innan kategorien ”frie prosjekt”. 12 av dei fekk 
innvilga driftstilskot. 
 
400 000 kroner er reservert til gründerstipend for studentar og tilsette ved HiST, 100 000 
kroner er sette av til diverse seminar og opplæringstiltak innan FoU-området, medan. 100 000 
kroner er øyremerka til Forskingsdagane. Desse tiltaka er vidareførde med like store 
løyvingar som i 2004. 
 
 
Samandrag av framdriftsrapportar frå igangverande FoU-prosjekt og sluttrapportar 
frå avslutta prosjekt med tilskot frå sentrale FoU-midlar (Rapportering pr. 1.1.05). 
 
I følgje rapporteringsrutinene ved HiST skal eitt-årige prosjekt som vart støtta av sentrale 
FoU-midlar ved tildelinga i 2003, levere sluttrapport pr. 31.12.2004, med rapportfrist innan 
15. februar 2005.  Alle fleirårige prosjekt (3-årige store prosjekt, dr.gradsstipend og 
professorkvalifisering) skal levere årlege framdriftsrapportar.  Avdelingane er gitt ansvaret for 
å hente inn rapportskjema, vurdere dei og oversende sine vurderingar saman med alle 
prosjektrapportane - samla til sentralnivået. 
 
I 2005 vart det innlevert i alt 41 framdriftsrapportar og sluttrapportar.  Alle dei 12 
dr.gradsstipendiatane, dei 3 professorkvalifiseringskandidatane og dei 9 storprosjekteigarane 
som har motteke fleirårige tilsagn, har levert tilfredsstillande framdriftsrapportar, og dermed 
fått tildelt løyving også for 2005.  Tre av storprosjekta rapporterer om litt forsinking i høve til 
oppsett plan, pga. sjukmeldingar eller endringar i staben, men endringane i prosjektplanane er 
ikkje større enn at vi har fylgt avdelingane sine tilrådingar om å oppretthalde opprinneleg 
finansieringsplan. 
 
Dei resterande rapportane gjaldt enkeltløyvingar i form av eitt-årige driftstilskot eller 
doktorgradsførebuande prosjekt. Talet på innvilga eitt-årige løyvingar i 2003 harmonerer 
ikkje med talet på sluttrapportar, fordi enkelte rapportar gjeld tidlegare forsinka prosjekt, 
enkelte småprosjekt er forsinka og nokre fåe rapporterer eit år før rapporteringsfristen på deira 
prosjekt går ut.  Mange av prosjektmedarbeidarane som mottok driftstilskot til frie prosjekt, 
har dessutan rapportert på framdriftsrapportskjema, fordi også avdelingsinterne FoU-prosjekt 
med behov for driftstilskot går ofte over fleire år, og dei færraste ser på prosjektet sitt som 
avgrensa til berre eitt år. Trass i at forventa tidsplan i det omsøkte prosjektet er halden, gjev 
resultata ofte opphav til utviding av temaet.. Tilskotet kan også ha vore søkt om eller gitt til 
eit avgrensa formål eller ein tidsepoke/eit delprosjekt innan eit større forskingsprosjekt, eller 
det kan vera tildelt sin mindre sum enn søknadsbeløpet, slik at prosjektet må reviderast.. 
 
Denne noko vanskeleg definerbare prosjektavgrensinga, har umuliggjort statistikk på 
svarprosenten når det gjeld 1-årige tildelingar.  Som tidlegare nemnt har alle dei som fekk 

tildelt større summar på fleirårig basis, levert framdriftsrapport, og avdelingane har gjort ein 
god jobb i å få inn desse rapportane.  Det er gledeleg at rapporteringa ser ut til å indikere 
større fokus både på formidling og på å skrive artiklar i internasjonale tidsskrift. 
 
Ut ifrå denne rapporten vil ein leggja fram følgjande: 
 
Forslag til vedtak: 
Høgskolestyret tek orienteringa til etterretning 

